
生生亭

作者：孟郊　唐

本作品收錄於《全唐詩/卷376》

灘鬧不妨語，跨溪仍置亭。

置亭嵽嵲頭，開窗納遙青。

遙青新畫出，三十六扇屏。

褭褭立平地，棱棱浮高冥。

一日數開扉，仙閃目不停。

徒誇遠方岫，曷若中峰靈。

拔意千餘丈，浩言永堪銘。

浩言無愧同，愧同忍醜醒。

致之未有力，力在君子聽。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

